
Góðan dag.

Undirrtaður gerir hér með viðbótarathugasemd við f lið 62. greinar og leggur fram 
viðbótarrök fyrir stuðningi við staðbundna miðla.

f. Prentmiðlar skulu koma út að lágmarki fjörutíu og átta sinnum á ári. Netmiðlar, hljóð-
og myndmiðlar og aðrir sambærilegir miðlar skulu daglega miðla nýju efni skv. d-lið.

Eins og áður hefur verið nefnt þá eru staðbundnir oft reknir sem einstaklingsfyrirtæki. Enginn 
munur er gerður á staðbundnum netmiðlum og landsdekkandi netmiðlum og því er krafa um 
að allir netmiðlar skuli miðla nýju efni daglega ósanngjarn gagnvart staðbundnum miðlum 
sem reknar eru af einum starfsmanni. Eðlilegra væri að gera kröfu um að staðbundnir miðlar 
miðluðu efni að jafnaði daglega en þó ekki sjaldnar en t.d. 45 vikur á ári. (Tekið tillit til 
sumarfrís og helgidaga.) Yfirleitt er metnaður minni miðla mikill og því líklegra en ekki að 
miðlun efnis verði mun meiri en slíkar lágmarkskröfur. Markmiðið ætti líka frekar að vera 
vandað efni frekar en fjöldi frétta.

Fjarðarfréttir er nú eingöngu vefmiðill en var einnig vikulegt prentað blað síðustu árin. 
Undirritaður hefur séð um útgáfu á bæjarblaði í Hafnarfirði frá 2001 og hefur 
rekstrarumhverfið versnað til mikilla muna frá þeim tíma. Auglýsingaverð hefur í raun 
lækkað frá þessum tíma en kostnaður hefur aukist og eintakafjöldinn hefur aukist í takt við 
stækkandi sveitarfélag. Samkeppni hefur aukist mikið úr mörgum áttum og má segja að með 
tilkomu samfélagsmiðla hafi í raun allir orðið að fréttamiðlurum. Þá hefur færst í auka að 
stærri fyrirtæki og sveitarfélög setji í raun upp sína eigin fréttastofu og í stað þess að miðla 
upplýsingum miðla þau matreiddum fréttum, gildishlöðnum sem henta viðkomandi stofnun 
eða fyrirtæki.
Hafnarfjarðarbær er gott dæmi um slíkt sem einnig er með sitt eigið hlaðvarp og gefur jafnvel 
út eigin blöð.
Staðbundnir miðlar eru í raun háðir sveitarfélögunum sem eðlisins vegna eru oftast stærstu 
auglýsendurnir. Því hentar ekki vel að reka eðlilega óháða og gagnrýna blaðamennsku ef 
svarið við því gæti verið minnkandi kaup á auglýsingum.
Það var þetta rekstrarumhverfi sem varð þess valdandi að prentútgáfu var hætt.

Rekstur staðbundins netmiðils er heldur ekki einfaldur enda er vinnsla frétta á vefmiðil jafn 
tímafrek og vinnsla frétta fyrir prentuð blöð og jafnvel oft tímafrekari enda gefur vefmiðillinn 
aukinn möguleika á viðbótarupplýsingum.
Því er stuðningur við netmiðla ekki síður mikilvægur til að tryggja vandaða blaðamennsku 
enda er fjármögnun slíkra miðla ekki einföld í harðri samkeppni um auglýsingar.

